
MALTA

QORTI TA' L-APPELL KRIMINALI

S.T.0. PRIM IMHALLEF
SILVIO CAMILLERI

ONOR. IMHALLEF
DAVID SCICLUNA

ONOR. IMHALLEF
JOSEPH ZAMMIT MC KEON

Seduta tas-16 ta' Jannar, 2013

Numru 12/2010

Ir-Repubblika ta’ Malta
V.

Robert Cilia u
Pauline Ruth Cilia

[I-Qorti:
L-Att ta’ Akkuza

1. Rat I-Att ta’ Akkuza migjub fil-Qorti Kriminali mill-Avukat
Generali fid-19 ta’ Frar 2010 kontra l-imsemmija Robert

Cilia u Pauline Ruth Cilia li permezz tieghu I-istess
Avukat Generali akkuzahom talli (1) asso¢jaw ruhhom ma’
persuni ohra fMalta u ma’ persuni ohra barra minn Malta
sabiex ibieghu jew jittraffikaw il-medi¢ina MCCP f'Malta bi
ksur tad-disposizzjonikjiet ta’ [-Ordinanza dwar il-
Professjoni Medika u [|-Professjonijiet |i ghandhom
x'Jagsmu Maghha, jew ippromovew, ikkostitwixxew,
organizzaw jew iffinanzjaw din l-assoc¢jazzjoni; (2) bieghu
jew offrew li jbieghu, ittraffikaw jew offrew li jittraffikaw I-
medi¢ina  psikotropika 1-(3-Chlorophenyl)piperazine
(MCCP), li hija kkontrollata u ristretta bil-ligi taht it-Tielet
Skeda, Parti A, tal-Ordinanza Dwar il-Professjoni Medika
u |-Professjonijiet li ghandhom x'Jagsmu Maghha,
Kapitolu 31 tal-Ligijiet ta’ Malta, meta ma kellu I-ebda
awtorizzazzjoni specjali bil-miktub mis-Supretendent tas-
Sanha Pubblika; (3) kellhom fil-pussess taghhom il-
medi¢ina  psikotropika 1-(3-Chlorophenyl)piperazine
(MCCP) li huma kkontrollati u ristretti bil-ligi taht it-Tielet
Skeda, Parti A, tal-Ordinanza Dwar il-Professjoni Medika
u I-Professjonijiet li ghandhom x’Jagsmu Maghha Kapitolu
31 tal-Ligijiet ta’ Malta meta ma kellu I-ebda
awtorizzazzjoni specjali bil-miktub mis-Supretendent tas-
Sahha Pubblika;

L-eccezzjonijiet tal-akkuzat

2. Rat in-noti tal-eccezzjonijiet separati izda identi¢i tal-
akkuzati Robert Cilia u Pauline Ruth Cilia it-tnejn tat-30 ta’
Marzu 2010 li biha e¢cepew:

1. In-nullita” tat tieni kap ta’ |-att ta’ akkuza in kwantu I-
artikolu tal-ligi li jikkontempla r-reat fih dedott ma giex
citat;

2. ll-konfiska mitluba fir-raba’ kap ta’ l-att ta’ akkuza
ma hijiex kontemplata fil-ligi;

3. L-inammissibilita’ tar-relazzjoni ta’ l-ispizjar Mario
Mifsud u konsegwentement tax-xiehda tieghu in kwantu
mar oltre n-nomina lilu moghti mill-Magistrat Inkwirenti;

4, L-inammissibilita” tar-relazzjoni ta’ Dr. Vincent Galea
in kwantu jikkostitwixxi hearsay evidence.

L-ewwel zewg eccezzjonijiet irtirati

3. Rat li b'verbal u nota tas-16 ta’ Frar 2011 I-akkuzati
irtiraw t-tieni e¢¢ezzjoni taghhom wagqt li b'nota tat-8 ta’
Gunju 2011 rtiraw ukoll I-ewwel ec¢¢ezzjoni taghhom.

Is-sentenza appellata

4. Rat is-sentenza tal-Qorti Kriminali tad-9 ta’ Novembru
2011 li permezz taghha wara |i rat in-nota tal-
ecctezzjonijiet tal-akkuzati u semghet it-trattazzjoni tal-
avukati difensuri u tal-ufficjal prosekutur, u wara li rat |i t-
tieni u l-ewwel eccezzjoni kienu gew rtirati mill-akkuzati
iddisponiet mit-tielet u r-raba’ e¢¢ezzjonibilli cahdet it-tielet
eccezzjoni tal-akkuzati u rriservat li tiddeciedi fuq ir-raba’
ecctezzjoni fl-udjenza wara li tgis ix-xiehda tal-Avukat
Vincent Galea sabiex tara jekk hijihiex ta “importanza
sostanzjali” ghall-kawza jew le.

L-appell tal-akkuzat

5. Rat ir-rikors tal-appell tal-akkuzati Robert Cilia u
Pauline Ruth Cilia tal-14 ta’ Novembru 2011 Ii bih talbu li
din il-Qorti tirrevoka s-sentenza msemmija tal-Qorti
Kriminali tad-9 ta’ Novembru 2011 u minflok tilga’ t-tielet u
r-raba’ ec¢ezzjoni taghhom.

6. L-aggravji tal-akkuzati appellanti huma sostanzjalment
kif ge;.

7. L-ewwel aggravu tal-akkuzati appellanti jirrigwarda I-
mod kif l-ewwel Qorti ddisponiet mit-tielet ec¢ezzjoni
peress i l-akkuzati jilmentaw mill-fatt li I-ispizjar Mario
Mifsud kien gie mahtur bhala espert mediku mentri |-istess
Spizjar Mifsud ghamel ezerc¢izzju li ma kellux x’jagsam
man-nomina tieghu peress li ghadda biex janalizza s-
sustanza li nstabet fil-vettura u fir-residenza tal-akkuzati.

8. Fit-tieni aggravju taghhom I-appellanti jsostnu li apparti
li din il-Qorti gia stgarret li ma kinitx tara ghala huwa
necessarju li jitgabbad “perit” jew “espert” ghall-ghan i
ghalih gie mgabbad I-espert Dr. Vincent Galea in kwantu li
r-relazzjoni tieghu ma setghetx tinc¢idi fuq il-htija ta’ I-
akkuzati, il-hearsay f'dan il-kaz huwa kapri¢¢uz in kwantu
l-Avukat Generali langas biss indika lill-persuni msemmija
fir-relazzjoni fil-lista tax-xhieda tieghu, u ghalhekk
kwalsiasi ac¢enn ghall-artikoli 598 u 599, skont |-akkuzati
appellanti, huwa rrilevanti.

Kunsiderazzjonijiet tal-Qorti

9. In kwantu ghall-ewwel aggravju, jirrizulta li fuq rapport
tal-Ispettur Victor Aquilina tal-25 ta’ Mejju 2008 li permezz
tieghu gie rapportat inter alia li kienet saret sejba ta’
kwantita™ ta’ pilloli allegatament ecstasy fin-Naxxar fil-kors
tal-inkjesta in genere relattiva il-Magistrat Inwirenti
innomina biex jassistuh lill-iSpizjar Mario Mifsud “bhala
espert mediku biex jistabbilixxi |-fatti kollha rilevanti dwar
il-kaz”. L-imsemmi Spizjar Mifsud espleta I-inkarigu tieghu
u kkonferma Il-operat tieghu bil-gurament fil-kors tal-
kumpilazzjoni sussegwenti fil-prezenza tal-imputati, |[-
akkuzati odjerni. Huwa xehed li huwa kien gie appuntat
biex jaghmel analizi ta’ 4 dokumenti. Mill-analizi li huwa
ghamel irrizultaw trac¢i ta’ kokaina, u nstabu wkoll is-
sustanzi MDMA u MCPP li jissejhu ecstasy.

10. L-appellanti jsostnu li, peress li I-iSpizjar Mario Mifsud
kien gie nominat mill-Magistrat Inkwirenti “bhala espert
mediku” u l-istess Spizjar Mario Mifsud fir-relazzjoni tieghu
u fix-xhieda konsegwenzjali tieghu kien mar oltre n-
nomina moghtija lilu, I-istess xhieda u relazzjoni kienu
skont il-ligi inammissibbli. In sostenn tal-e¢¢ezzjoni
taghhom I|-akkuzati appellanti jic¢itaw dak li qalet din il-
Qorti komposta minn Imhallef wiehed fis-sentenza taghha
tat- 23 ta’ Awwissu 2010 fl-ismijiet “ll-Pulizija v John M.
Magro” fejn ikkritikat I-inkarigu ferm impreciz li inghata lill-
esperti nominati f'dik il-kawza li gew nominati “bis-soliti
fakultajiet” li dik il-Qorti fissret li hi espressjoni li ma tfisser
xejn. Din il-Qorti kif komposta wkoll tikkondividi il-fehma

hemm espressa. B’danakollu, din il-Qorti ezaminat bir-
reqga is-sentenza citata u jirrizulta li, minkejja Il-inkarigu
nebuluz ghall-ahhar i inghata lill-esperti fdik il-kawza din
iI-Qorti komposta minn Imhallef wiehed ma waslitx sabiex
fis-sentenza citata tiddikjara inammissibbli la r-relazzjoni
tal-esperti msemmija u angas id-depozizzjoni taghhom u
di fatti ddecidiet il-kawza fuq konsiderazzjonijiet diversi.

11. L-eCcezzjoni ta’ inammissibilita’ tippresupponi xi
dispozizzjoni tal-ligi li teskludi dik il-prova milli tingieb ‘il
guddiem fil-pro¢ess. L-artikolu li jirregola I-hatra ta’ perit
fil-proceduri kriminali huwa I-artikolu 650. Dan I-artikolu
fis-subartikolu (2) tieghu jirrikjedi li I-perit ghandu jigi
mahtur mill-Qorti. Fil-kaz odjern hekk sar. Imbaghad is-
subartikolu (5) tal-istess artikolu jipprovdi li “ll-qorti, kull
meta jkun hemm bzonn, taghti lill-periti d-direzzjonijiet
mehtiega”. Dan sar ukoll ghaliex I-inkarigu tal-iSpizjar
Mario Mifsud gie specifikat mill-Magistrat Inkwirenti bhala
“biex jistabbilixxi I-fatti kollha rilevanti dwar il-kaz”. Din id-
deskrizzjoni tal-inkarigu moghti lill-espert thalli hafna x'jigi
desiderat izda ma jistax jinghad li ma tissodisfax il-vot tal-
ligi li fuq kollox ma tirrikjedix sine qua non li |-espert
jinghata tali direzzjonijiet ghaliex l-istess ligi, kif inghad,
tipprovdi li dawn id-direzzjonijiet jinghataw “kull meta jkun
hemm bzonn”.

12. Fost il-fatti relevanti li kellhom jigu stabbiliti kien hemm
certament jekk kienx hemm sustanzi fost id-dokumenti
elevati u esibiti, u jekk kien hemm, x'kienet in-natura
ta’dawk is-sustanzi. Meta I-iSpizjar Mario Mifsud ghamel |-
analizi u l-identifikazzjoni tas-sustanzi misjuba l-operat
tieghu kien ghalhekk konformi mal-inkarigu moghti mill-
Magistrat Inkwirenti “biex jistabbilixxi |-fatti kollha rilevanti
dwar il-kaz”. Ghal din ir-raguni ma jistax jigi ritenut, Kkif

allegat fl-ec¢ezzjoni tal-akkuzati appellanti, li I-operat tal-
Ispizjar Mario Mifsud “mar oltre n-nomina lilu moghti mill-
Magistrat Inkwirenti”.  ll-Magistrat Inkwirenti bla ebda

dubbju kien ben konsapevoli min-natura tal-ispecjalita’ tal-
espert Mario Mifsud tant i fid-digriet tieghu I-istess
Magistrat indikah bhala “Spizjar Mario Mifsud” u ghalhekk
kien ben konxju li |-hila partikolari tal-istess Mario Mifsud
kienet dik ta’ spizjar. ll-fatt li I-istess Magistrat issokta biex

impre¢izament u b’mod superfluwu jzid “bhala espert
mediku” meta kjarament kien gieghed jinnomina “Spizjar”
ma tirrendix ir-relazzjoni tal-iSpizjar Mario Mifsud u jew id-
depozizzjoni tieghu inammissibbli ghaliex dik in-nomina, I-
inkarigu li nghata, u l-operat in segwitu lkoll jikkonformaw
ma’ dak rikjest mill-ligi li ghalhekk ma teskludix li ssir il-
prova taghhom. Dan Il-aggravju gieghed ghalhekk jigi
respint u s-sentenza appellata dwar it-tielet ecéezzjoni ser
konsegwentement tigi konfermata.

13. It-tieni _aggravju tal-akkuzati jirrigwarda r-raba’
ecctezzjoni u li biha l-akkuzati appellanti jippretendu li
ghandha tigi sfilzata r-relazzjoni tal-avukat Dr. Vincent
Galea peress li skont |-appellanti tikkostitwixxi hearsay. L-
avukat Dr. Vincent Galea kien gie nominat mill-Qorti
Istruttorja fis-27 ta’ Mejju 2008 (fol. 8 tal-atti istruttorji)
sabiex jaghmel lista ezawrjenti tal-assi kollha tal-imputati,
llum l-akkuzati appellanti, skont I-artikolu 5(1)(a)(b) tal-
Kap. 373 tal-Ligijiet ta’ Malta. Dr Vincent Galea espleta I-
inkarigu tieghu billi fid-depozizzjoni quddiem il-Qorti
Istruttorja fis-7 ta’ Ottubru 2008 (fol 112 tal-atti istruttorji)
kkonferma bil-gurament ir-relazzjonijiet tieghu Dok. VG
(rigward Robert Cilia) u Dok. VG1 (rigward Pauline Ruth
Cilia) li huwa esibixxa waqt |-istess depozizzjoni.

14. L-Avukat Dr. Vincent Galea esegwixxa I-inkarigu
tieghu permezz ta’ ricerki estensivi ma’ diversi persuni u
entitajiet kondotti prinCipalment permezz ta’
korrispondenza li ntbaghtet lilhom minn Dr. Galea li biha
talab I-informazzjoni mehtiega u li r¢ieva risposti bil-miktub
ghalihom. Fuq ir-risposti msemmija huwa imbaghad wasal
ghall-konkluzjonijiet tieghu u rrelata dwarhom. L-aggravju
tal-appellanti jistrieh prin¢ipalment fuqg tliet ilmenti:
jilmentaw li b’ebda mod ma jista’ jinghad Ii r-relazzjoni
tista’ tincidi fuq il-htija ta’ l-akkuzati, li tikkostitwixxi
hearsay, u li hi manifestament kapri¢cuza ghaliex I-Avukat
Generali angas biss indika lill-persuni msemmija fir-
relazzjoni fil-lista tax-xhieda.

15. In kwantu ghall-allegazzjoni Ii r-relazzjoni ma
tirrizultax li tista’ tin¢idi fuq il-ntija tal-akkuzati, dan I-ilment
jindirizza |-kwistjoni tar-relevanza tal-istess relazzjoni u

mhux [-ammissibilita® taghha u din il-Qorti kemm-il darba
kellha I-okkazzjoni tigbed id-distinzjoni bejn ammissibilita’
u relevanza u li fdan l-istadju jistghu jigu eskluzi biss provi
ritenuti inammissibbli waqt li r-relevanza ta’ prova sta li tigi
apprezzata u deciza mill-Imhallef togat li jkun jippresjedi |-
process fil-mertu fl-ewwel istanza. Ma jistghux fdan I-
istadju jigu dikjarati inammissibbli mill-ewwel Qorti provi
fin-nuggas ta’ xi regola legali li teskludi I-produzzjoni
taghhom. Dan ormai huwa ben assodat fil-gurisprudenza
ta’ din il-Qorti* li din il-Qorti ma hix bi hsiebha hawnhekk
tirripeti. Ghalhekk, il-provi impunjati ma jistghux jigu
eskluzi ghar-raguni hawn moghtija mill-akkuzati.

16. It-tieni Iment |i fuqu jistrieh dan l-aggravju
jikkonsisti fil-fatt li r-relazzjoni u x-xiehda impunjata
tikkostitwixxi hearsay. Hu inkontestabbli Ii r-relazzjoni ta’
Dr. Galea hi mibnija fuq dak li qal haddiehor u li ghalhekk
anki d-depozizzjoni tieghu hi necessarjament bazata fuq
dak li gal haddiehor. Izda din il-Qorti anki f'dan ir-rigward,
gia® ripetutament irriteniet?, illi jekk din ix-xiehda tkunx
tikkostitwixxi hearsay jew le jiddependi mill-uzu li min
jipproduciha jkun ged jippretendi li jsir minn dak rakkontat.
Jekk dak rakkontat jigi prezentat bhala prova tal-kontenut
tieghu allura dak ikun hearsay evidence u bhala tali, bhala
regola, ikun inammissibbli. Izda jekk dak rakkontat jigi
prezentat bhala prova ta’ dak li ntgal verament intgal fi¢-
cirkostanzi ta’ data, post u hin li fihom intqal, allura dan
ma jkunx hearsay evidence izda prova diretta li bhala tali
tkun ammissibbli salv il-kunsiderazzjoni tar-relevanza ta’
dik il-prova li, kif gia® inghad, hi riservata ghall-
apprezzament fil-mument opportun mill-Imhallef togat fil-
kors tal-process fil-mertu fl-ewwel istanza. Inoltre, anki
jekk il-prova tkun wahda hearsay kif korrettement intiza
kif hawn spjegat, il-ligi tammetti ¢erti eccezzjonijiet ghall-
inammissibilita’ ta’ prova hearsay kif previst fl-artikolu 599
tal-Kodi¢i ta’ Organizzazzjoni u Procedura Civili, rez
applikabbli ghall-pro¢eduri kriminali bl-artikolu 645 tal-
Kodi¢i Kriminali, li jipprovdi li “ll-qorti tista, skont ic-

! Ara b’ezempju s-sentenza ricenti ta’ din il-Qorti tal-10 ta’ Novembru 2011 fl-ismijet
Repubblika v Mustafa Ahmed EI Gamoudi u I-gurisprudenza hemm citata.

% Rep v Meinrad Calleja, 26 ta’ Mejju 2005 u ricentement Rep v Mario Azzopardi 5 ta’
Lulju 2012

cirkostanzi, tippermetti xiehda fuq kliem haddiehor u tiehu
gis taghha,...” fi¢-cirkostanzi msemmija fl-istess artikolu.
Fost dawn i¢-Cirkostanzi hemm “meta dan I-istess kliem
haddiehor ikollu, fih innifsu, importanza sostanzjali, fuq il-
meritu tal-kawza jew ikun jaghmel parti mill-meritu”.

17. It-tielet ilment li fuqu l-appellanti jserrhu dan I-
aggravju huwa |li skont I-appellanti ix-xiehda hi
manifestament kapriccuza ghaliex |-Avukat Generali
angas biss indika lill-persuni msemmija fir-relazzjoni fil-
lista tax-xhieda. lzda kemm jekk ix-xiehda in kwistjoni
tirrizulta li hi xiehda diretta minhabba I-ghan li ghalih tigi
prodotta kif spjegat hawn fug u hi relevanti skont il-ligi, kif
ukoll jekk I-istess xiehda tigi ritenuta li hi hearsay
korrettement intiza kif hawn spjegat, izda tkun (giet
ammessa mill-Qorti ghat-tenur tal-artikolu 599 tal-Kodici
ta’ Organizzazzjoni u Pro¢edura Civili fuq imsemmi, ma
hemm ebda htiega skont il-ligi li, sabiex dik ix-xiehda tkun
ammissibbli, ikunu jridu jigi mharrka wkoll il-persuni li fug
kliemhom tkun ser tinghata x-xiehda, ghalkemm qabel il-
Qorti tammetti x-xiehda fuq kliem haddiehor hu mistenni li
I-Qorti fil-kunsiderazzjonijiet taghha tqgis ukoll jekk il-
persuni li fugq kliemhom tkun ser tinghata x-xiehda setghux
gew prodotti biex jixndu huma direttament.

18. Ghar-ragunijiet fuq moghtija, ghalhekk, din il-Qorti
ma ssib xejn ¢ensurabbli fil-mod kif |-ewwel Qorti
ddisponiet mir-raba’ e¢cezzjoni meta ddecidiet li tirrizerva
li tiddeciedi dwarha fl-udjenza wara |i tqis ix-xiehda tal-
Avukat Vincent Galea sabiex tara jekk hix ta’ “importanza
sostanzjali” ghall-kawza jew le. Dan l|-aggravju gieghed

ghalhekk jigi respint ukoll.

19. Ghall-motivi premessi tiddeciedi billi tichad l-appell u
tikkonferma s-sentenza appellata. Tordna Ili [-atti
jintbaghtu lura lill-Qorti Kriminali sabiex din tipprocedi
ulterjorment fil-konfront ta’ I-akkuzati appellanti Robert
Cilia u Pauline Ruth Cilia.

< Sentenza Finali >

Pagna 8 minn 9
Qrati tal-Gustizzja



Kopja Informali ta' Sentenza

Pagna 9 minn 9
Qrati tal-Gustizzja



